
PRILEDLOG

Na  osnovu  člana  13.  Zakona  o  principima  lokalne  samouprave  u  Federaciji  Bosne  i 
Hercegovine  ("Službene  novine  Federacije  BiH"  broj  49/06)  i  člana  14.  Statuta  Općine  Tešanj 
("Službeni glasnik Općine Tešanj" broj 11/07), Općinsko vijeće Tešanj na svojoj ___ sjednici održanoj  
dana ____.2015. godine, donosi

ODLUKU
o  priznanjima Općine Tešanj

Član 1.
Ovom Odlukom utvrđuju se priznanja Općine Tešanj (u daljem tekstu: priznanja), kriteriji i  

postupak dodjele priznanja.

Član 2.
 Priznanja Općine Tešanj su: 

- "Ključ grada", 
- "Plaketa" i 
- "Zahvalnica".

Član 3.
Priznanje "Ključ grada" je najznačajnije priznanje Općine Tešanj.
"Ključ grada" dodjeljuje se u principu svake 4 (četiri) godine, a uz "Ključ grada" dodjeljuje se 

i odgovarajući tekst priznanja u prikladnom izdanju.
"Ključ  grada"  dodjeljuje  se  državljanima  drugih  zemalja,  međunarodnim  organizacijama, 

bosanskohercegovačkim  i  inozemnim  gradovima,  građanima  Bosne  i  Hercegovine  koji  nemaju 
prebivalište na području općine i drugim pravnim licima koja nemaju sjedište na području općine.

Član 4.
Priznanje "Plaketa" dodjeljuje se u vidu diplome uz grb Općine Tešanj (ovo opisuje dizajn) u 

prikladnoj izvedbi.
"Plaketa"  se  dodjeljuje  ustanovama,  privrednim  društvima  i  drugim  pravnim  licima,  i 

udruženjima građana, pojedincima i drugim subjektima za izuzetan doprinos u razvoju općine Tešanj u 
oblastima privrede, kulture, umjetnosti, obrazovanja, nauke, zdravstva, sporta, zaštite ljudskih prava, 
socijalne zaštite, zaštite i spašavanja ljudi i materijalnih dobara, te afirmaciji općine Tešanj.

„Plaketa“ se dodjeljuje u principu jednom u dvije godine, a ukupan broj predloženih kandidata 
za dodjelu prema Općinskom vijeću trebao bi biti maksimalno 5 (pet) kandidata.

Član 5.
Konačan dizajn i materijal za „Ključ grada“ i „Plaketa“ utvrdit će Općinski načelnik javnim 

konkursom.

Član 6.
Priznanje  "Zahvalnica"  dodjeljuje  se  ustanovama,  privrednim društvima  i  drugim pravnim 

licima, udruženjima građana, pojedincima i drugim subjektima za izuzetan doprinos u razvoju općine 
Tešanj  u  oblastima  privrede,  kulture,  umjetnosti,  obrazovanja,  nauke,  zdravstva,  sporta,  zaštite 
ljudskih prava, socijalne zaštite, zaštite i spašavanja ljudi i materijalnih dobara, te afirmaciji općine.



Član 7.
Pravo predlaganja kandidata za dodjelu priznanja „Ključ grada“ i „Plaketa“ imaju ustanove, 

privredna društva, vijećnici, radna tijela Vijeća, Općinski načelnik,  udruženja građana, organi mjesnih 
zajednica, političke stranke,  vjerske zajednice,  grupa od najmanje  20 građana sa područja općine 
Tešanj i drugi pravni subjekti.

Član 8.
Kandidat koji bude predložen za dodjelu priznanja „Ključ grada“ ili „Plaketa“ treba da:
- daje doprinos u razvoju općine Tešanj minimalno 10 (deset) godina, u pravilu u kontinuitetu,
- da nije dobio priznanje istog ili viših nivoa vlasti za područje i period zbog kojeg se kandidira  

Općinskom vijeću.
Od navedenog u prethodnom stavu izuzeti su sljedeći slučajevi:
- međunarodne orgnizacije i državljani drugih zemalja,
- neposredno spašavanje ljudi i imovine,
- druge jednokratne aktivnosti sa dugoročnim pozitivnim efektima na razvoj zajednice.

Priznanja "Plaketa" i "Zahvalnica" mogu se izuzetno dodijeliti pojedincima i posthumno.

Član 9.
Odluku o dodjeli  priznanja "Ključ grada" i  "Plaketa" donosi  Općinsko vijeće na prijedlog 

Komisije za odlikovanja i druga javna priznanja (u daljem tekstu: Komisija) koju formira Općinsko 
vijeće. 

Priznanje  "Zahvalnica"  dodjeljuje  Općinski  načelnik  na  osnovu  ukazane  potrebe,  a  bez 
prethodne komisijske procedure.

Član 10.
"Ključ grada" i "Plaketa"   se dodjeljuju na Svečanoj sjednici Općinskog vijeća, u principu 

povodom 10. decembra – Dana grada Tešnja.

Član 11.
Postupak dodjele priznanja "Ključ grada" i "Plaketa" pokreće i vodi Komisija.
Rad Komisije je javan.

Član 12.
Sastav  Komisije  je  multidisciplinaran.  Komisija  u  svom sastavu ima  zastupljena  slijedeća 

područja rada i djelovanja i to:
- kultura/umjetnost, 1 član
- nauka/obrazovanje, 1 član
- zaštita ljudskih prava/socijalna zaštita, 1 član
- ekonomija/privreda, 1 član
- zdravstvo, 1 član
- nevladin sektor/sport, 1 član
- predsjedavajući Općinskog vijeća, 1 član

Članovi  Komisije,  osim predsjedavajućeg Općinskog vijeća,  trebaju imati  u  minimalno 10 
godina iskustva u oblasti iz koje se imenuju.

Član 13.
Komisija vrši slijedeće poslove:

- obavještava javnost putem javnog oglasa o uslovima i načinu predlaganja te roku podnošenja  
prijava, najkasnije do 10. oktobra u godini u kojoj se dodjeljuju priznanja,

- razmatra pristigle prijave i utvrđuje prijedlog za dodjelu priznanja,



- podnosi  Vijeću  izvještaj  o  svom radu,  a  najkasnije  do  20.  novembra  u  godini  u  kojoj  se  
dodjeljuju  priznanja,  a uz  izvještaj  dostavlja  i  prijedlog  svih  predloženih  kandidata  putem 
oglasa, kao i rang listu svih kandidata sa obrazloženjem rangiranog redoslijeda svih kandidata.

Član 14.
Prijedlozi za dodjelu priznanja moraju biti pismeno obrazloženi i sadržavati:
- ime, ime oca, prezime i adresu kandidata, odnosno naziv privrednog društva, ustanove, vjerske 

zajednice, udruženja građana i drugih pravnih subjekata koji se predlažu za dodjelu priznanja,
- obrazloženje prijedloga zbog kojih se pojedinac ili pravna osoba predlaže za dodjelu priznanja,
- odgovarajuću dokumentaciju kojom se potvrđuju navodi iz obrazloženja.

Član 15.
Stupanjem na snagu ove Odluke prestaje  da važi  Odluka o  općinskim priznanjima općine 

Tešanj ("Službeni glasnik Općine Tešanj" broj 10/07 i 9/14 ).

Član 16.
Ova Odluka  stupa  na  snagu narednog dana od  dana  objavljivanja  u "Službenom glasniku 

Općine Tešanj".

PREDSJEDAVAJUĆI VIJEĆA
  Senad Subašić, s. r.



OBRAZLOŽENJE
PRAVNI OSNOV

− član  13.  Zakona  o  principima  lokalne  samouprave  u  Federaciji  Bosne  i  Hercegovine 
("Službene novine Federacije BiH" broj 49/06),

− člana 14. Statuta Općine Tešanj ("Službeni glasnik Općine Tešanj" broj 11/07).

RAZLOZI ZA DONOŠENJE
Zbog  značaja  Odluke  o  priznanjima  Općine  Tešanj,  te  sprječavanja  degradacije  priznanja,  ovom 
Odlukom definišu se kriteriji za dodjelu priznanja Općine Tešanj, a koji ranijom odlukom nisu bili  
precizirani i određeni, i to:

− precizirani su kriteriji za izbor i eliminaciju kandidata za dodjelu priznanja,
− definisani uslovi za izbor komisije i njen rad,
− ovlašten  je  Općinski  načelnik  da  objavi  javni  konkurs  za  odabir  dizajna  i  materijala  za 

priznanja,
− ograničen je broj prijedloga za priznanje "Plaketa", na pet kandidata,
− definisano je da se "Plaketa" dodjeljuje u principu svake dvije godine, ranije bilo svake četiri  

godine,
− rokovi i način podnošenja izvještaja Općinskom vijeću,
− uvrštene su i druge odredbe koje nisu bile definisane ranijom odlukom.

Na osnovu svega navedenog, predlaže se Općinskom vijeću usvajanje ove odluke.

Dostavljeno:
1. Naslov
2. Arhiva

OBRAĐIVAČ PREDLAGAČ
Sužba za boračko-invalidsku OPĆINSKI NAČELNIK
zaštitu i opću upravu Mr.sci. Suad Huskić, profesor
Pomoćnik općinskog načelnika
Sabahudin Omerbašić

